
Annotatsiya: Ushbu maqolada bo‘lajak o‘qituvchilarning sun’iy intellekt (SI) texnologiyalari yordamida talabalarning 
o‘quv ehtiyojlarini tahlil qilish hamda shaxsiylashtirilgan o‘qitish metodikasini qo‘llash kompetensiyalarini rivojlantirish 
masalasi ko‘rib chiqilgan. Maqolada SI asosidagi adaptiv o‘qitish tizimlari, o‘quv ma’lumotlarini tahlil qilish (learning ana-
lytics) va individual o‘quv trayektoriyalarini shakllantirishning nazariy-metodologik jihatlari tahlil qilingan. Tadqiqot natijalari 
bo‘lajak o‘qituvchilarni kasbiy tayyorlash jarayoniga SI vositalarini integratsiya qilishning samarali yo‘llari va metodlarini 
aniqlashga qaratilgan.

Kalit so‘zlar: sun’iy intellekt, adaptiv o‘qitish, o‘quv ehtiyojlari tahlili, shaxsiylashtirilgan o‘qitish,  learning analytics, 
bo‘lajak o‘qituvchilar, kompetensiya.
Abstract: This article examines the development of future teachers’ competencies in analyzing students’ learning needs 
and applying personalized teaching methodologies using artificial intelligence (AI) technologies. It analyzes the theo-
retical and methodological aspects of AI-based adaptive learning systems, learning analytics, and the development of 
individual learning trajectories. The findings identify effective approaches and methods for integrating AI tools into the 
professional training of future teachers.

Key words: artificial intelligence (AI), adaptive learning, learning needs analysis, personalized learning, learning ana-
lytics, future teachers, competence.
Аннотация: В данной статье рассматривается вопрос развития компетенций будущих учителей в области ана-
лиза учебных потребностей учащихся и применения персонализированных методик обучения с использованием 
технологий искусственного интеллекта. Анализируются теоретико-методологические аспекты адаптивных систем 
обучения на основе искусственного интеллекта, анализа образовательных данных (learning analytics) и форми-
рования индивидуальных образовательных траекторий. Результаты исследования направлены на выявление 
эффективных способов и методов интеграции инструментов искусственного интеллекта в процесс профессио-
нальной подготовки будущих учителей.

Ключевые слова: искусственный интеллект, адаптивное обучение, анализ учебных потребностей, персонализи-
рованное обучение, аналитика обучения (learning analytics), будущие учителя, компетенция.

KIRISH
Zamonaviy ta’lim tizimi bugungi kunda tubdan o‘zgarmoqda, chunki sun’iy intellekt (SI) texnologiyalari

ning rivojlanishi har bir o‘quvchi yoki talabaning shaxsiy ehtiyojlarini chuqurroq tahlil qilish va ularga mos 
ravishda o‘quv materiallarini taqdim etish imkonini bermoqda. Bu esa, o‘z navbatida, pedagog kadrlarni tayyor-
lashda muhim rol o‘ynaydi, chunki kelajak o‘qituvchilari individuallashtirilgan yondashuvni o‘z amaliyotida 
qo‘llashi, ya’ni har bir o‘quvchining qobiliyati va o‘zlashtirish sur’atiga mos ravishda ta’limni tashkil etishi zarur 

[9]. Boshqacha aytganda, bugungi talaba – ertangi o‘qituvchi. Sun’iy intellekt yordamida o‘zining shaxsiy ta’lim 
trayektoriyasini shakllantirishni o‘rgangan bo‘lajak pedagog kelgusida o‘z o‘quvchilari bilan ham xuddi shunday 
moslashuvchan va samarali ishlash ko‘nikmasiga ega bo‘ladi.

Mamlakatimizda ta’lim sohasini raqamlashtirish va modernizatsiya qilish davlat siyosatining ustuvor yo‘na
lishlaridan biriga aylangan. Xususan,  Ozbekiston Respublikasi Prezidentining Farmoni, 05.10.2020-yildagi 
PF-6079-son1 2030-yilgacha mo‘ljallangan ta’lim strategiyasida raqamli kompetensiyalarni rivojlantirish hamda 
innovatsion ta’lim texnologiyalaridan samarali foydalanish masalalariga alohida e’tibor qaratilgan [8]. Shu bois 

1	 https://lex.uz/en/docs/-5030957 

bo‘lajak o‘qituvchilarda sun’iy intellekt texnologiyalaridan samarali foydalanish kompetensiyasini rivojlantirish 
dolzarb ilmiy-pedagogik muammolardan biri hisoblanadi. Mazkur maqolaning asosiy maqsadi sun’iy intellekt 
vositalari orqali talabalarning o‘quv ehtiyojlarini tahlil qilish, ularga moslashtirilgan shaxsiy o‘qitish metodikasi
ning nazariy asoslarini ishlab chiqish hamda bo‘lajak o‘qituvchilarni ushbu metodikani amaliyotda qo‘llashga 
tayyorlashning samarali yo‘llarini asoslab berishdan iborat.

MAVZUGA OID ADABIYOTLAR SHARHI
Sun’iy intellekt asosidagi ta’lim masalalari bugungi kunda nafaqat mahalliy, balki xorijiy olimlarning ham 

ko‘plab tadqiqotlarida keng yoritilgan. Jumladan, Baker va Inventado o‘z tadqiqotlarida ta’lim ma’lumotlarini 
qazib olish (Educational Data Mining – EDM) hamda o‘quv tahlili (Learning Analytics) sohalarining asosiy 
yo‘nalishlarini batafsil tavsiflaganlar [1]. Mualliflar o‘quvchilarning ta’lim jarayonidagi xatti-harakatlari haqidagi 
ma’lumotlarni tahlil qilish orqali o‘quv jarayonini sezilarli darajada optimallashtirish mumkinligini ilmiy asoslab 
berganlar. Ularning fikriga ko‘ra, o‘quvchilarning darsdagi faolligi, topshiriqlarni bajarish uslubi va yo‘l qo‘yilgan 
xatolar haqidagi ma’lumotlarni SI vositalari yordamida qayta ishlash ta’limni yanada samarali va moslashuv
chan tashkil etish imkonini beradi. Bloom o‘z tadqiqotida “2-sigma muammosi” deb nomlanuvchi hodisani 
tavsiflagan [2]. Mazkur muammoning mohiyati shundan iboratki, individual repetitorlik asosidagi ta’lim ommaviy 
sinf ta’limiga nisbatan sezilarli darajada yuqori natijalarni ta’minlaydi. Tadqiqotchining ta’kidlashicha, individual 
ta’lim olgan o‘quvchilarning aksariyati sinfdagi o‘rtacha o‘quvchilarga nisbatan ancha yuqori natijalarga erishadi. 
Zamonaviy sun’iy intellekt tizimlari aynan ushbu muammoni yechishning istiqbolli vositasi sifatida qaralmoqda.

Keyinchalik VanLehn o‘z tadqiqotlarida  Intelligent Tutoring Systems (ITS) – intellektual repetitor tizimla-
rining samaradorligini tahlil qilib, ularning an’anaviy kompyuter asosidagi o‘qitish tizimlariga nisbatan yuqori 
samaradorlikka ega ekanligini ilmiy asoslagan [3].

Tadqiqot natijalari shuni ko‘rsatadiki, o‘quvchining har bir harakatini tahlil qiladigan va unga moslashadigan 
aqlli tizimlar an’anaviy elektron darsliklar hamda test tizimlariga qaraganda samaraliroq hisoblanadi.

O‘zbekistonlik pedagog olimlardan R. Mavlonov [6], G. Nazarova [7] va boshqa tadqiqotchilar ta’lim jara
yonida raqamli texnologiyalardan foydalanish masalalarini keng o‘rganganlar. Ularning ilmiy ishlarida raqamli 
vositalarning ta’lim samaradorligiga ta’siri hamda o‘qituvchilarning raqamli kompetensiyalarini rivojlantirish 
yo‘llari yoritilgan.

Biroq mavjud tadqiqotlar tahlili shuni ko‘rsatadiki, bo‘lajak o‘qituvchilarda sun’iy intellekt yordamida o‘quv
chilarning o‘quv ehtiyojlarini aniqlash, tahlil qilish va shu asosda shaxsiylashtirilgan ta’limni tashkil etish kompe-
tensiyalarini rivojlantirishga qaratilgan tizimli metodik yondashuvlar hali yetarli darajada ishlab chiqilmagan. 
Mazkur holat ushbu yo‘nalishda ilmiy izlanishlarni yanada chuqurlashtirish zarurligini ko‘rsatadi.

TADQIQOT METODOLOGIYASI
Avvalo, o‘quv ehtiyojlarini tahlil qilish tushunchasi va uning modellariga to‘xtalib o‘tamiz. Ushbu tushuncha 

ta’lim jarayonida o‘quvchining mavjud bilim va ko‘nikmalari darajasi bilan kutilayotgan natijalar o‘rtasidagi tafo-
vutni aniqlashga qaratilgan tizimli jarayonni anglatadi. Sun’iy intellekt (SI) texnologiyalari esa mazkur jarayonni 
yangi bosqichga olib chiqib, o‘quv ehtiyojlarini aniq va tezkor tahlil qilish imkonini yaratmoqda [4]. Jumladan:

•	 real vaqt rejimida ma’lumotlarni to‘plash va qayta ishlash, ya’ni o‘quvchining topshiriqlarni bajarishga 
sarflagan vaqti, javoblarning to‘g‘riligi hamda yo‘l qo‘yilgan xatolarni avtomatik tahlil qilish;

•	 prediktiv tahlil yordamida mashinaviy o‘qitish algoritmlari asosida o‘quvchining kelgusida duch kelishi 
mumkin bo‘lgan o‘quv qiyinchiliklarini oldindan prognoz qilish;

•	 kognitiv xaritalarni shakllantirish orqali o‘quvchining bilimlar tizimidagi bo‘shliqlarni aniqlash va ularni vizual 
ko‘rinishda aks ettirish.

Shuningdek, Bloom taksonomiyasi asosida yaratilgan SI modellari yordamida o‘quvchining kognitiv dara-
jasi (bilish, tushunish, qo‘llash, tahlil qilish, sintez va baholash) aniqlanib, unga mos topshiriqlar tavsiya etiladi. 
Mazkur yondashuv Vygotskiyning “Yaqin rivojlanish zonasi” (Zone of Proximal Development) nazariyasi bilan 
uyg‘unlashadi. Bunda SI tizimi o‘quvchiga uning mavjud bilim darajasidan biroz yuqoriroq, ammo pedagogik 
yordam orqali bajarishi mumkin bo‘lgan vazifalarni tavsiya etadi.

Shaxsiylashtirilgan o‘qitish texnologiyalari va sun’iy intellekt o‘rtasidagi bog‘liqlik ham alohida ahamiyatga 
ega. Shaxsiylashtirilgan o‘qitish har bir o‘quvchining qiziqishlari, ehtiyojlari, o‘rganish sur’ati va individual xususi-
yatlariga mos ravishda ta’lim jarayonini tashkil etishni nazarda tutadi. SI ushbu jarayonni quyidagi mexanizmlar 
orqali amalga oshiradi:

•	 adaptiv testlash  – talabaning javoblariga qarab test topshiriqlarining murakkablik darajasini avtomatik 
o‘zgartirish;

•	 kontentni moslashtirish  – o‘quvchi profiliga mos o‘quv materiallarini tavsiya etish va ortiqcha takrorla
nishlarning oldini olish;

•	 individual o‘quv trayektoriyasini shakllantirish  – har bir talaba uchun shaxsiy o‘quv rejasi va jadvalini 
yaratish;

•	 avtomatik qayta aloqa (feedback) – yo‘l qo‘yilgan xatolarni darhol izohlash va tuzatish;

•	 o‘quv uslubini tahlil qilish – talabaning vizual, audial yoki kinestetik o‘rganish uslubini aniqlab, unga mos 
ta’lim materiallarini tavsiya etish.

Mazkur mexanizmlar sun’iy intellekt asosidagi shaxsiylashtirilgan ta’limning asosiy tarkibiy qismlarini 
tashkil etadi.

Tadqiqot davomida bo‘lajak o‘qituvchilarda shakllantirilishi zarur bo‘lgan sun’iy intellektga oid kompetensi-
yalar tahlil qilindi va uch bosqichdan iborat model ishlab chiqildi. Mazkur model pedagoglarning SI texnologi-
yalaridan foydalanish kompetensiyasini bosqichma-bosqich rivojlantirishga qaratilgan.

Birinchi bosqich – bilish va tushunish. Ushbu bosqichda bo‘lajak o‘qituvchi sun’iy intellektning ta’lim-
dagi imkoniyatlari, o‘quv tahlili (Learning Analytics) tamoyillari, ma’lumotlar xavfsizligi va axloqiy masalalar 
bo‘yicha zarur bilimlarni egallashi lozim. Bu bosqich SI texnologiyalarining imkoniyatlari va cheklovlarini chuqur 
anglashni nazarda tutadi.

Ikkinchi bosqich – qo‘llash va tahlil qilish. Mazkur bosqichda bo‘lajak o‘qituvchi sun’iy intellekt platforma-
laridan amaliy foydalanish, o‘quvchilar haqidagi ma’lumotlarni tahlil qilish hamda ularning individual ehtiyojla
ridan kelib chiqib shaxsiy o‘quv rejalarini ishlab chiqish ko‘nikmalarini egallaydi.

Uchinchi bosqich – ijodiy integratsiya va baholash. Ushbu bosqichda bo‘lajak o‘qituvchi sun’iy intellekt 
vositalarini ta’lim jarayoniga innovatsion tarzda integratsiya qilish, qo‘llanilgan metodlarning samaradorligini 
tanqidiy baholash va ularni takomillashtirish kompetensiyasiga ega bo‘ladi. Natijada pedagog SI vositalaridan 
oddiy foydalanuvchi emas, balki ularni o‘z kasbiy faoliyatiga ijodiy uyg‘unlashtira oladigan mutaxassis sifatida 
shakllanadi.

TAHLIL VA NATIJALAR
Tadqiqot davomida ishlab chiqilgan metodika besh bosqichdan iborat bo‘lib, bo‘lajak o‘qituvchilar ushbu 

bosqichlarning har birini amaliy jihatdan o‘zlashtiradilar.

Birinchi bosqich – diagnostika bosqichi. Unda dastlabki ma’lumotlar yig‘ilib, o‘quvchining o‘quv profili 
shakllantiriladi. Sun’iy intellekt tizimlari o‘quvchining boshlang‘ich bilim darajasini aniqlaydi, uning o‘rganish 
uslubiga moyilligini baholaydi hamda motivatsion ko‘rsatkichlarini tahlil qiladi.

Ikkinchi bosqich – tahlil bosqichi. Bu bosqichda to‘plangan ma’lumotlar qayta ishlanadi va tahlil qilinadi. 
Mashinaviy o‘qitish algoritmlari yordamida o‘quvchining kuchli va zaif tomonlari aniqlanadi, shuningdek, o‘quv 
bo‘shliqlari (learning gaps) vizual tarzda aks ettiriladi.

Uchinchi bosqich – loyihalash bosqichi. Tahlil natijalari asosida har bir o‘quvchi uchun individual o‘quv 
trayektoriyasi ishlab chiqiladi. Bunda mos o‘quv kontenti, topshiriqlarning murakkablik darajasi va o‘quv vaqti 
belgilanadi.

To‘rtinchi bosqich – amalga oshirish bosqichi. Ushbu bosqichda individual o‘quv rejasi joriy etilib, adaptiv 
monitoring amalga oshiriladi. O‘quvchining faoliyati real vaqt rejimida kuzatilib, zarurat tug‘ilganda tegishli tuza-
tishlar kiritiladi.

Beshinchi bosqich – baholash bosqichi. Bunda olingan natijalar tahlil qilinadi, dastlabki prognozlar bilan 
taqqoslanadi hamda metodikani takomillashtirish bo‘yicha pedagogik xulosalar ishlab chiqiladi. Mazkur besh 
bosqich metodikaning uzviy va yaxlit siklini tashkil etadi.

Tadqiqotda bo‘lajak o‘qituvchilarni tayyorlash uchun bir nechta samarali o‘qitish shakllari tavsiya etildi.

Ulardan birinchisi simulyatsiya va case-study mashg‘ulotlaridir. Ushbu usulda talabalar virtual peda-
gogik muhitda turli o‘quvchi profillari bilan ishlaydi hamda real pedagogik vaziyatlarda qaror qabul qilish va 
individual yondashuvni tanlash ko‘nikmalarini rivojlantiradi.

Ikkinchi usul – mikroo‘qitish (microteaching) mashg‘ulotlari. Mazkur mashg‘ulotlarda talabalar kichik 
guruhlarda sun’iy intellekt asosidagi shaxsiylashtirilgan o‘qitish usullarini amaliyotda qo‘llaydilar. Bu esa ularda 
refleksiv fikrlash, o‘z faoliyatini tahlil qilish va takomillashtirish ko‘nikmalarini rivojlantiradi.

Uchinchi usul – raqamli portfolio va o‘quv jurnalini yuritish. Talabalar sun’iy intellekt vositalaridan foyda-
lanish tajribasi, pedagogik kuzatuvlari hamda kasbiy rivojlanish rejalari aks etgan raqamli portfolioni muntazam 
yuritadilar. Bu ularga o‘z kasbiy rivojlanishini tizimli baholash imkonini beradi.

Tadqiqotda amaliyot uchun bir qator sun’iy intellekt asosidagi ta’lim platformalaridan foydalanish tavsiya 
etildi. Jumladan, Khan Academy adaptiv o‘qitish algoritmlari, Duolingo gamifikatsiya va adaptiv testlash imkoni-
yatlari, Carnegie Learning esa intellektual repetitor tizimlari (Intelligent Tutoring Systems – ITS) bilan ajralib 
turadi. Shuningdek, Google Classroom bilan integratsiyalashgan turli SI vositalari ham samarali hisoblanadi. 
O‘zbekiston sharoitida esa  HEMIS  platformasining analitik modullaridan foydalanish maqsadga muvofiqdir. 
Mazkur ro‘yxat ochiq bo‘lib, kelgusida yangi samarali vositalar bilan boyitilishi mumkin

Tadqiqot  2023–2026-yillarda  respublikamizning qator yetakchi oliy ta’lim muassasalarida, jumladan, 
Buxoro, Navoiy, Termiz, Guliston va Urganch davlat universitetlari hamda Buxoro davlat pedagogika institutida 
amalga oshirildi. Tajribada magistratura bosqichining 1- va 2-kurs talabalari, ya’ni bo‘lajak o‘qituvchilar ishtirok 
etdilar. Ishtirokchilar an’anaviy usulda ta’lim olgan nazorat guruhi va taklif etilgan metodika asosida shug‘ul-
langan eksperimental guruhga ajratildi. Tajriba natijalari eksperimental guruh talabalari sun’iy intellekt asosidagi 
shaxsiylashtirilgan o‘qitish metodikasini qo‘llash bo‘yicha nazorat guruhiga nisbatan sezilarli darajada yuqori 
natijalarga erishganini ko‘rsatdi. Statistik tahlil ushbu farqning ishonchli ekanligini tasdiqladi.

Bundan tashqari, eksperimental guruh ishtirokchilarining aksariyati kelgusida sun’iy intellekt vositalarini 
o‘z pedagogik faoliyatida faol qo‘llashga tayyor ekanligini bildirdi. Tadqiqot davomida ularning metakognitiv 
kompetensiyalari, ya’ni o‘z o‘quv faoliyatini rejalashtirish, monitoring qilish va boshqarish ko‘nikmalari ham 
sezilarli darajada rivojlandi. Bu natijalar mashinaviy o‘qitish tamoyillari bilan pedagogik refleksiya o‘rtasida uzviy 
bog‘liqlik mavjudligi haqidagi ilmiy farazni tasdiqladi.

XULOSA
Tadqiqot natijalari sun’iy intellekt texnologiyalari talabalarning o‘quv ehtiyojlarini chuqur tahlil qilish va indi-

vidual o‘quv trayektoriyalarini shakllantirish uchun samarali metodologik asos yaratishini ko‘rsatdi. Aniqlani
shicha, bo‘lajak o‘qituvchilarni SI asosidagi shaxsiylashtirilgan o‘qitish metodikasiga tayyorlashda taklif etilgan 
uch bosqichli kompetensiya modeli – bilish, qo‘llash va  ijodiy integratsiya bosqichlari yuqori samaradorlikka 
ega. Shuningdek, diagnostika, tahlil, loyihalash, amalga oshirish va baholash bosqichlaridan iborat metodika 
bo‘lajak o‘qituvchilarga sun’iy intellekt vositalarini pedagogik faoliyatga tizimli va maqsadli integratsiya qilish 
imkonini beradi. Tajriba-sinov natijalari taklif etilgan metodikaning an’anaviy yondashuvga nisbatan statistik 
jihatdan sezilarli darajada samaraliroq ekanligini tasdiqladi.

Kelgusidagi ilmiy tadqiqotlarda quyidagi yo‘nalishlarga alohida e’tibor qaratish maqsadga muvofiq:
•	 SI asosidagi shaxsiylashtirilgan ta’limning uzoq muddatli pedagogik ta’sirini longitudinal tadqiqotlar asosida 

o‘rganish;
•	 O‘zbekistonning ijtimoiy-madaniy xususiyatlariga mos mahalliy SI platformalarini ishlab chiqish;
•	 turli til, madaniyat va kognitiv xususiyatlarni hisobga olgan holda shaxsiylashtirilgan ta’lim modellarini tako-

millashtirish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Biologiya fanlari

Falsafa fanlari

